
आत्मिक दृस्टि वृति सहज बन सकती है
अगर देह और देह की दुनिया से बेहद का वैराग्य हो।
दैहिक दृष्टी से बचने के क्या-क्या उपाय है❓
देह से वैराग्य कैसे लाये❓
इनके लिये विशेष क्या पुरुषार्थ करे❓❓
.☆ﾟ..✮•ﾟ❁•..ﾟ✿•☆ﾟ..✮•ﾟ❁•..ﾟ✿ •..

दैहिक दृष्टि से बचने के लिए हमे स्वयं को आत्मा व सामने वाले को भी आत्मा समझना होगा।बाबा कहते- देह को देखते भी नहीं देखना।हमे अपना महान लक्ष्य याद रखना है।हमे बाबा ने क्या काम दिया है उसे पूर्ण करना न की देहधारियों में फ़सना।अपने लक्ष्य को इतना महान बना ले कि व्यर्थ के लिए समय ही न बचें।

✶ सबको रूहानी दृष्टि से देखना,आत्मा आत्मा भाई-भाई, अमृतवेले देही-अभिमानी स्तिथि का अभ्यास, देह नहीं हम आत्मा, एक पिता की संतान हैं यह अभ्यास निरन्तर करना है।

✶ दैहिक दृष्टि से बचने के लिए जितना बाबा का ज्ञान बुद्धि में सही रीति से धारण होगा, उतना इस पुरानी देह से ,पुरानी दुनिया से बुद्धि योग हटाना सहज होगा। 

✶ बाबा कहते है देह सर्प है और आत्मा मणि है। सर्प को देखोगे तो डंस देगा इसलिए मणि को देखो तो विकारी ख्यालात नहीं आयेंगे।

✶ ब्रह्मा बाबा को जब ज्ञान मिला आत्मा का तो वे लिखा करते थे ," मैं आत्मा हूँ"।क्योंकि 63 जन्मों से देह अभिमान के संस्कार है। उन्हें तोड़ने के लिए कड़ी मेहनत करनी पडेगी। 

✶ धर्मराज की स्मृति, कोई पाप किया तो 100 गुना दंड मिलेगा, पद भ्रष्ट हो जायेगा ये बाते स्मृति में रखनी हैं।

✶ मैंने दैहिक दृष्टि रखी तो प्यारे पिता की, सृष्टि की सर्वोच्च सत्ता की नजरो में गिर जाऊँगा, श्रीमत की अवज्ञा हो जायेगी।ये स्म्रति में रखना हैं।

✶ सांसारिक दुनिया से वैराग्य कर परमात्मा से दिल लगाना है "मैं और मेरा बाबा, दूजा न कोई "।

✶ सदा यही स्मृति रखनी है हम जीते जी इस पुरानी दुनिया से मर चुके है।स्वयं को आत्मा निश्चित करना है, आत्मा समझने से स्वयं का ओरिजिनल संस्कार स्म्रति में रहता है।

✶ देह के आकर्षण से  बचने के लिए यह स्मृति रहे कि मैं आत्मा  पूर्व जन्मों में स्त्री और पुरुष का पार्ट अदा कर चुकी हूँ।

✶ बाबा के महावाक्य है बच्चे देह के आकर्षण से बचने के लिए सबसे ऊँची स्टेज है कि " बहन भाई की दृष्टि भी नहीं , ईश्वरीय बहन/भाई भी नहीं, नारी को शिव शक्ति, जगमाता के रूप में और भाई को महावीर की दृष्टि से देखने से अपवित्र लहर नहीं आ सकती "।

✶ बाबा कहते है भाई भी अपने को शिवशक्ति समझे और बहन भी अपने को भाई समझे क्योंकि आत्मा में स्त्री और पुरुष दोनों के संस्कार हैं।

✶ अमृतवेला, नुमाशाम योग, मुरली क्लास प्रतिदिन करना हैं।स्वमान का अभ्यास करना है कि

मै मास्टर ज्ञानसूर्य हूँ।
मैं परमात्मा की संतान हूँ।
मैं विध्न विनाशक हूँ।
मैं महान आत्मा हूँ।
मै मास्टर सर्व शक्तिमान हूँ।

✶ योगी वो नहीं देखता जो संसार देखता है। योगी उसका चिंतन भी नही करता जिसका चिंतन विश्व करता है क्योकि योगी का देखना और सोचना अलौकिक व अति महत्वशाली होता है।उसकी दृष्टी से सृष्टि बदलती है , उसके चिंतन से सत्य प्रकट होता है। योगी के लिए विश्व असार व मृत तुल्य हो जाता है। वह तो देखता है केवल उसे जो अदृश्य है , जो जीवन का आधार है जिसे 'आत्मा ' कहा गया हैं।इसी से वह अपनी सर्वोच्च स्थिति बनाने में समर्थ होता है।

✶ हर समय बाबा को साथ रखना।सदा याद रहे की हम यहाँ अपना पार्ट बजा रहे है, और बाकी सभी भी अपना-अपना रोल प्ले कर रहे है।

✶ ड्रामा अनादि है,और कल्याणकारी भी,और हर प्रकार का विघ्न हमें सम्पूर्णता की ओर बढ़ा रहा है।

✶ माया हमें अपने या औरों के शरीर में ,बातों आदि मेँ फसाने की कोशिश हर पल करती है।माया को पहचानने का ज्ञान या समझ होनी चाहिए।बाबा की मुरली का निरंतर अभ्यास ,माया को हराता है।

✶ जब कोई बात निरंतर अपने मन में घूमती है, तब उसी समय हमें साक्षी होकर घटना को देखना और उसे ड्रामा समझ ,बिंदु लगा कर आगे  बढ़ना चाहिये।

✶ अपने को मृत्यु शैय्या पर साक्षी होकर जलते हुऐ देखने का अभ्यास करना।

✶ अब दैहिक दृस्टि से बचने के लिए निम्न पुरूषार्थ किए जा सकते है।

▩ A- ज्ञान अर्जित करना :-
             स्वयं का ज्ञान, परमात्मा का ज्ञान, सृष्टि के आदि, मध्य, अंत का ज्ञान, कर्मो का ज्ञान, प्रकृति का ज्ञान, माया का ज्ञान सभी प्रकार का ज्ञान हो जाये तो ज्ञानी आत्मा अचल और स्थिर रहती है l मन पारदर्शी हो जाता है l 

▩ B- आत्मिक स्थिति में रहना :-
           स्वयं को और अन्य सभी आत्माओं को आत्मा रूप में देखना और मूल रूप से स्वयं को जानना,मेरा अनादि, आदि स्वरूप तथा संस्कार क्या है ? मैं कौन हूँ ? मैं क्या हूँ ?मेरा क्या है ? जो संस्कार मेरा नहीं है उससे मोह कैसा ?अत: सदा आत्मिक स्थिति में रहना।इसके लिये मैं एक श्रेष्ठ आत्मा हूँ।इस स्वमान में रहना।

▩ C- गुणग्राही बनना :-
          जिस किसी के संबंध-सम्पर्क में आये उसकी विशेताओं व गुणों को ग्रहण करें l दत्तात्रेय का गायन है कि उसने अनेको को गुरू बनाया था।सर्प से, बिच्छू से सबसे गुण लिया था।

▩ D- सर्व सम्बंध एक परमात्मा से :-
          द्दष्टि, वृत्ति चंचल होने का कारण है देहधारी की स्मृति।सभी संबंधों का अनुभव एक बाप से करना। एक दिलवाला बाप के सिवाए और किसी से लेन-देन करने का संकल्प मात्र भी न हो l हर श्वास, हर संकल्प में सदा एक बाप के रहने से, सदा एकरस स्थिति में स्थित रहने का अभ्यास हो जाता है l 

▩ E- ईश्वरीय प्राप्तियों का उपयोग करना :- 
            ज्ञान, गुण, शक्तियों को समय प्रमाण कार्य में लगाने से,स्वयं के प्रति व सर्व के प्रति उपयोग करने से ईश्वरीय नियम प्रमाण बुद्धि हो जाती है l

▩ F- लक्ष्य निर्धारित करना :- 
               लक्ष्य को प्राप्त करने की द्दढ़ इच्छा रखना l सबेरे से शाम तक हर कर्म में, हर श्वास में हर सकल्प में उसका अभ्यास मनन चिंतन करना l
             आत्मा (सवार) का घोड़े  (ज्ञानेन्द्रियों ) पर नियंत्रण न होने से आत्मा हर दिशा खींची व धकेली जाती है l आत्मा अपनी ही इन्द्रियों द्वारा गुलाम बना ली जाती हैं l और उनके द्वारा संचालित होती है अतः सवार रूपी आत्मा घोड़े रूपी ज्ञानेन्द्रियों को उपरोक्त उपाय रूपी लगाम के द्वारा नियंत्रण में रखने से आत्मा की स्थिति अधिकारी जैसी बन जाती है फिर उसे इस बात की स्मृति रहती है कि वह राजा है l

▩ G - स्वयं को इस दुनिया में मुसाफिर समझना:-
          हमें ये ज्ञान मिल गया बाई की ये साकार लोक हमारा घर नहीं है, हम तो यहाँ पार्ट प्ले करने अपने असली घर परमधाम से आए हैं। और अब समय आ गया है हमें वापस अपने घर जाने का तो अपना सब हिसाब किताब चुक्तू कर हल्के होना है और नया हिसाब किताब नहीं बनाना और विस्तार में अब नहीं जाना, उसके लिए हमें बस याद रखना है मैं आत्मा बिंदी, परमात्मा बिंदी और ड्रामा बिंदी।ये तीन बिंदु मत बिसरो तो हमारा बेड़ा पार हो जाएगा।

▩ ▩ ▩✶ ✶ अभ्यास  ✶ ✶ ▩ ▩ ▩

मैं आत्मा भृकुटि के बीच में जगमगा रही हूँ   ....  मै आत्मा इस सृष्टि रंगमंच पर  .....  इस देह रूपी  वस्त्र को धारण कर ......  पार्ट प्ले कर रही हूँ   ......  अब मेरा इस देह से ..... देह के संबंध, पदार्थ से ..... कोई लगाव नहीं...... कोई आकर्षण नहीं..... मैं इन सबसे उपराम हो चुकी हूँ ...... मैं इस रंगमंच पर असंख्य मनुष्यों को देख रही हूँ .....  सभी के मस्तक में ......   आत्मा ज्योति  ...... जगमगा रही है  ......  मुझसे पवित्रता की किरणे निकलकर सभी आत्माओं तक पहुँच रही है ..... सब आत्माएं पवित्र होती जा रही है l


◈◈◈◈◈◈◈◈◈◈◈◈◈◈◈◈◈◈◈
☆ﾟ..✮•ﾟ❁•..ﾟ✿•☆ﾟ..✮•ﾟ❁•..ﾟ✿ •..

घड़ी की सूइयों के हिसाब से निम्नलिखित समय पर आप निम्नलिखित अभ्यास कर सकते हैं :-

✶ 1 बजे :- एक बाबा : बाबा के पास परमधाम में बैठ गये मन बुद्धि से । खो जाओ एक में।

✶ 2 बजे :- मम्मा और ब्रह्मा बाबा : मेरे माता और पिता हैं,मेरे आदर्श हैं, मुझे उनके जैसा बनना है-ऐसी प्रेरणा ले । उनसे दृष्टि लें।उनमें क्या-क्या विशेषता थी उसे ग्रहण करे।

✶ 3 बजे :- तीनों लोकों की यात्रा बुद्धि से : साकार लोक, सूक्ष्म लोक, ब्रह्म लोक या परमधाम।

✶ 4 बजे :- चार धाम : शांति स्तम्भ- बाबा से शक्ति लेनी है ।
हिस्ट्री हाल-बाबा को व्यर्थँ अर्पित करना है
बाबा का कमरा- बाप समान बनना
बाबा की कुटिया- रूह रिहान करना।

✶ 5 बजे :- पाँच स्वरूपों का अभ्यास।

✶ 6 बजे :- बाबा की छत्रछाया में पूरी तरह सुरक्षित हूँ । आनन्दित हूँ।

✶7 बजे :- आत्मा के सातों गुणों का गहराई से चिंतन व अनुभव करना।

✶ 8 बजे :- अष्ट शक्तियाँ के अनुभव व अभ्यास।

✶ 9 बजे :- नौ रत्न नौ दुर्गा ( इष्ट देव देवी का अभ्यास)।

✶ 10 बजे :- दस बस : अब दुनिया की तरफ़ से बस। सारे कल्प रह लिए। अब एक के साथ रहना है। रावण का कोई अंश तो नहीं है। अगर है तो बदलना है।

✶ 11 बजे :- एक मैं और एक मेरा बाबा।

✶ 12 बजे :- बस घर जाना हैं । द्वादश ज्योतिर्लिंग में हम पूज्य रूप में जाकर सकाश लें

इन 1 से 12 तक की गिनती में अपना अभ्यास पाँच- पाँच मिनट से भी शुरू करते हैं तो एक घंटे में इतना अच्छा अभ्यास होता हैं व परमानन्द की प्राप्ति होती है।

◈◈◈◈◈◈◈◈◈◈◈◈◈◈◈◈◈◈◈

देह से वैराग्य कैसे लाये❓
इनके लिये विशेष क्या पुरुषार्थ करे❓❓

☆ﾟ..✮•ﾟ❁•..ﾟ✿•☆ﾟ..✮•ﾟ❁•..ﾟ✿ •..

✶ देह से वैराग्य तभी आ सकता है जब हम खुद को पूर्ण रूप से आत्मा समझ  सामने वाले व्यक्ति को भी आत्मा समझेंगे।

✶ बाबा के ज्ञान की हर पॉइंट में सम्पूर्ण  निश्चय हो तब ही हमारा इस पुरानी दुनिया से वैराग्य हो सकता हैं। 

✶ दैहिक दृष्टि से वैराग्य आएगा -जब हम इस पुरानी दुनिया, पुरानी देह देह के सम्बन्ध, पदार्थो से ममत्व हटा कर अपनी नई दुनिया को बुद्धि में, आँखों में, हर पल रखेंगे। इसके लिए रोज बाबा की मुरली अच्छी रीती  से पढ़ेंगे और सेण्टर पर ही जाकर सुनेंगे तो दिन भर निश्चय और नशा चढ़ा हुआ होगा। हर कर्म में बाबा को साथ रखने से सहज ही दुनिया से मुख मुड़  जायेगा।

✶ अगर हमें दैहिक दृष्टि से आत्मिक दृष्टि तक पहुंचना है तो उसके लिए वैराग्य का होना अति आवश्यक है वैराग्य क्या है संसार के किसी भी विषय में मन ना जाए वह वैराग्य है  संसार के विषयों को देखते हुए भी जिसका मन उस में नहीं रमता ,उसने ही सच्चा वैराग्य सिद्ध किया है।बिना वैराग्य के दृढ़ता नहीं आती।

✶ वैराग्य से ज्ञान शोभित होता है तो वैराग्य स्थिर कैसे हो ताकि हमारी दैहिक दृष्टि से आत्मिक दृष्टि बन सके इसके लिए निम्न ज्ञान के पॉइंट्स को ध्यान में रखें-

✶ बाबा हमें बार-बार विनाश को याद क्यों दिलाते हैं बाबा कहते हैं यह हमारा अंतिम जन्म है इससे पहले की मृत्यु आ जाए अपने आप को और इस मन को विषय विकारों से हटा लो।

✶ अपने आप को आत्मा समझना निश्चय करना और इसका अभ्यास निरंतर करना कहते हैं ना "करत करत अभ्यास जड़मति होत सुजान" तो बिना अभ्यास के हमें वह स्थिति प्राप्त नहीं हो सकती।

✶ परमात्मा की याद और वह भी निरन्तर।जितना हो सके परमात्मा की याद में रहने का अभ्यास करें क्योंकि इससे हमारे पाप कर्म विनाश होता है अर्थात हमारे पिछले 63 जन्मों के बुरे संस्कार का विनाश होता है और यह तभी संभव है जब हम परमात्मा को थोड़ी- थोड़ी देर बाद निरंतर याद करते रहेंगे।

✶ साक्षीभाव से देखना है कोई भी बात आए तो बाबा कहते हैं चुप हो जाओ दृष्टि धोखा दे रही है या किसी भी स्थिति में कोई भी चीज इंद्रीय के विषय आपको खींच रहे हैं आप साक्षी हो जाए अर्थात उसमें कोई भी परिस्थिति आये और यह समझे कि मैं अलग हूं और यह देह की जो इंद्रियां है वह अलग है अर्थात अपने आपको आत्मा का अभ्यास जो है वह शुरू हो जाए।

✶ सभी  जानते हैं कि जब कोई नाटक पूरा होता है तब उस में भाग लेने वाले एक्टर अपने अपने पार्ट के वेश को उतार कर अपने वास्तविक रुप में आ जाते हैं तो इसी प्रकार हर एक मनुष्य को सोचना चाहिए कि शरीर रूपी वस्त्र को उतार कर अब तो मुझे आत्मा रूपी एक्टर को भी वापस ब्रह्मलोक अर्थात अपने परमात्मा के धाम मुक्ति धाम शांति धाम में वापस जाना मैं तो स्वयं को ज्योति बिंदु और शरीर से न्यारी अनुभव करना और मुझे अपने घर में लौट जाना है जोकि सूरज चांद और तारागण के पास अब जो एटम बंब ,हाइड्रोजन बम, अस्त्र-शस्त्र बन चुके हैं उन द्वारा तथा प्राकृतिक आपदाओं द्वारा इस मनुष्य सृष्टि का तो शीघ्र ही महाविनाश होने वाला है अतः अब तो इस संसार को हम आत्माओं ने यूं भी छोड़ना ही है यह संसार तो वैसे भी अब माया नगरी बन चुका है और मुझे तो अब प्रभु नगरी अर्थात ब्रह्मलोक में जाना है।

✶ अपने लक्ष्य को याद रखना अर्थात मैं क्या बनने जा रहा हूं मैं देवी-देवता बनने जा रहा हूं मैं अभी क्या हूं मैं अभी ब्राह्मण हूँ मेरा उद्देश्य क्या है इस समय मुझे क्या करना है मुझे अपने संस्कारों को बुरे संस्कारों से अच्छे संस्कारों में परिवर्तित करना है इससे मेरे अंदर दैवी गुण मुझे धारण करने और मुझे वह परम लक्ष्य जो जीवन मुक्ति का है वह प्राप्त करना है इसलिए मुझे इन  इंद्रियों के वश में नहीं आना।

✶ मै बाबा की बाबा मेरे का भाव याद रहे।अर्थात मै आत्मा परमपिता परमात्मा की संतान हूँ।ये बुद्धि में हमेशा रहे तो देह के जाल से अलग रहेंगे।

✶ हर पल चेकिंग कि पूरे दिन में क्या किया और रात को उन विचारों को देखना और परखना की आज मैंने क्या-क्या किया , क्या अच्छा हुआ और क्या बुरा हुआ।

✶ प्रतिदिन ज्ञान का मंथन और मनन चिंतन करते रहना और इसके साथ ही अपने आहार विहार और व्यवहार को चेक करते रहना।

✶ परमात्मा की  निरंतर याद से अपने हृदय में अपने पिता के प्रति और उनकी संतानों के प्रति प्रेम भाव को जागृत करना।

✶ यह सदैव याद रखना कि यह विषय सुख क्षणिक मात्र का है बाद में दु:ख ही दु:ख है। तो मुझे क्या चाहिए मुझे सुख चाहिए शांति चाहिए आनंद चाहिए और कौनसा सुख आनन्द चाहिए लिमिटेड या अनलिमिटेड टेंपरेरी या परमानेंट ।तो वह अनलिमिटेड परमानेंट आनंद मुझे उस अविनाशी परमात्मा से ही मिल सकता है विनाशी चीजों से नही।यह सब कुछ जो दिख रहा है यह सब विनाशी है। यह सब लोग विषय मिथ्या है यह चीज हमारे दिमाग में अच्छी तरह से तब याद आनी चाहिए। 

✶ सुबह अमृतवेले योग में निराकारी स्थिति को ज्यादा देर तक स्थिर रखना और पूरे दिन में इसी निराकारी स्थिति के अभ्यास को करते जाना है।

✶ बीती बातों को भूलना जो पीछे हो चुका उसे छोड़ आज को अच्छा बनाये और साथ में जो भी बात है पीछे भूल हो चुकी है उसको बार- बार नहीं दोहराना है।

✶ इस कलयुगी  दुनिया से अपना मोह नहीं रखना है।दुनिया की चमक दमक से हमें कोई लगाव ना हो ।यह दुनिया हमें आकर्षित ना कर पाए क्योंकि यह कलयुग की दुनिया किसी भी काम की नहीं है सब कलयुग की रसम रिवाज है और हमें तो परमात्मा उस बेहद की दुनिया का मालिक बना रहे हैं तो हमें बेहद में रहना चाहिए।

✶ जब तुम्हारी दृष्टी नेचुरल रूप से आत्मा, सितारे की ऒर जायेगी तब ही संसार की दृष्टी आप धरती के चेतन सितारों की ऒर आकर्षित होगी।

✶ पहले अपने शरीर और आत्मा के कम्बाइंड रूप को स्मृति में रखो। शरीर रचना है, आत्मा रचता है। इससे मालिकपन स्वत: स्मृति में रहेगा।

✶ सभी सदा साक्षी स्थिति में स्थित रह हर कर्म करते रहो। जो साक्षी हो कर्म करते हैं उन्हें स्वत: ही बाप के साथीपन का अनुभव भी होता है। साक्षी नहीं तो बाप भी साथी नहीं इसलिए सदा साक्षी अवस्था में स्थित रहो। देह से भी साक्षी, जब देह के सम्बन्ध और देह के साक्षी बन जाते हो तो स्वत: ही इस पुरानी दुनिया से साक्षी हो जाते हो। देखते हुए, सम्पर्क में आते हुए सदा न्यारे और प्यारे। यही स्टेज सहजयोगी का अनुभव कराती है। तो सदा साक्षी, इसको कहते हैं साथ में रहते हुए भी निर्लेप। आत्मा निर्लेप नही है लेकिन आत्म-अभिमानी स्टेज निर्लेप है

✶ बापदादा द्वारा सभी बच्चों को कौन सी नम्बरवन श्रीमत मिली हुई है? नम्बरवन श्रीमत है कि अपने को आत्मा समझो और आत्मा समझकर बाप को याद करो। सिर्फ आत्मा समझने से भी बाप की शक्ति नहीं मिलेगी। याद न ठहरने का कारण ही है कि आत्मा समझकर याद नहीं करते हो। आत्मा के बजाए अपने को साधारण शरीरधारी समझकर याद करते हो, इसलिए याद टिकती नहीं। वैसे भी कोई दो चीजों को जब जोड़ा जाता है तो पहले समान बनाते हैं। ऐसे ही आत्मा समझकर याद करो तो याद सहज हो जायेगी, क्योंकि समान हो गये ना। यह पहली श्रीमत ही प्रैक्टिकल में सदा लाते रहो। यही मुख्य फाउन्डेशन है। अगर फाउन्डेशन कच्चा होगा तो आगे चढ़ती कला नहीं हो सकती। अभी-अभी चढ़ती कला, अभी अभी नीचे आ जायेंगे। मकान का भी फाउन्डेशन अगर पक्का न हो तो दरार पड़ जाती है या गिर जाता है। ऐसे ही अगर यह फाउन्डेशन मजबूत नहीं तो माया नीचे गिरा देगी इसलिए फाउन्डेशन सदा पक्का करो। सहज बात के ऊपर भी बार-बार अटेन्शन। अगर अटेन्शन नहीं देते तो सहज बात भी मुश्किल हो जाती।

